
Arnat Niruaqtuiniqmut Ilihainirmi akhuuquiyut Kavamaliqinirmut Ilauquuplugit 
 
IQALUIT, Nunavut (Saptaipa 16, 2009) – Arnat Haamlatkut Niruarniqmut Ilihaitjiyut Hitammiut 
Saptaipa 10, 2009 Iqalungmi. Tamna ilihaitjutaut ihumagiluaqtaat ikayuriamikni akhuuqulugillu 
ihumagiyut uukturahuaqtut Iqalungni haamlangit niruaqnahualiqqata. Tamna ilihaitjutaut ilauqaqtuq 
uqaqtiulluaqtunik, Taiguatigut Naalautikkutlu Tuhaqtipkaitjutinik ilihaqtut niruannguarniqmullu ilihaqtut. 
 

Tamna ilihaitjutaut atauttimut uuktuutauyuq Qulliit Nunavut Kamayiuyuq Arnait Qanurinninginnut 
Nunavut Kavamatkutlu Arnait Timiqutigiyangit ikayuqtauplutik Iqaluit Sitinganit,. Tamna ilihaitjutaut 
atauttimut qaffiuyunik ukiuni havauhiq taiyauyuq “Arnat Nipingit Hivuliqtiuyuni”, pinahuat 
inugiakhiinahuaqtumik arnat kavamaliqinirmut ilaugiamikni qanuraaluktut itjutinganik Nunavunmi. 
 

Hivuliqtiuyuq Eva Aariak, Ministauyuq Kamayiuyuq Arnait Qanurinniginnut, uqaqtuq katimatillugit 
talvani. “Pipkaitjutigiyuq naunaitkutikhanik, uuktuquplugillu ikayuqhugillu arnanut akhuuqtauyuq 
hivulliqpaami piyakhanginik taimaa naunairiami arnat aatjikutaliqtumik ilauliqtut kavamaliqinirmut 
maligaliqinirmullu Nunavunmi,” uqaqtuq Aariak. 
 

Neevee Hanson, Atannguyaullaktuq Qulliit Nunavut Kamayiuyuq Arnait Qanurinninginnut, ikayuqtuq 
katimapkaitillutik. “Ihumagiugut atauttimuuqtipkaigupta arnanik naunaiqtut ilauyumayunik haamlatigut 
maligaliurniqmut, ayuirniaraluaqtugut akhuuqtauhimayunik naunaitkutinik uukturahuarupta 
niruaqnahualiqqata,” uqaqtuq Hanson. “Pipkainahuaqtavut ihuaqtumik ayuirhaigiaptikni, apirhuutiniklu 
apirhuqluta, ikayuqatigiiklutalu havaknahuaqtilluta tikinnahuaqtaptiknik inugiakhigiami arnainnarnik 
ilauniqmik kavamaliqinirmut.” 
 

Miiyauyuq Elisapee Sheutiapik ilauqatauyurlu katimapkaipluni, akhuuqhunilu ilaupluni. 
“Quviahukpiaqtunnga uqariamni ilihimayamnik uuminnga ilihaitjutautikhamut,” uqaqtuq Sheutiapik. 
“Niruaqtaugama ilihimaliqtunnga qanuraalukmik akhuuqtauqaqtut arnanut atuqtamiknik. Kihimi arnat 
hakugikpiaqpainnaqtut. Arnaupluta piqaqtugut ayuirhiaqniqmik ihariagiyavut havagiami 
niruaqtauhimayumik inuk. Akhuuqtauyukhauyugut pigiaptikni aipaanganik atuqtakhaptiknik. 
Ihumagiunga una ilihaitjutaut akhuuquyautigiyangit ilanginnik arnanik uukturiamiknik 
niruaqnarhitinnagu.”  
 

Ukunuuna Arnat Nipingit Hivuliqtiuyuni Havauhingani, ayuirhautikhanginnik atuqtakhanginnik 
piliurniaqtut tunigiami tamainnut Nunavunmi nunallaangit katimapkaigumagumik arnanut. Unalu, 
hivituyumik, Nunavut tamainni Arnat Hivuliqtiuyuni Katimaryuarvikhaa upalunngaiyauliqtuq 
upinngakhami 2010mi.   

